
Daya Ashtakam

த³யாஷ்டகம்

மாதஸ்த்வாம் ரமணேஶஸத்³கு³ருக்ரு’பே ! நாதா²மி நத்வா முஹு:
க்ருத்³தே⁴ ஶாந்திநிகேதநேऽபி ரமணே மத்ஸஞ்சிதைர்து³ஷ்க்ரு’தை: ।
தத்காலே ப⁴வதீ ததீ³யஹ்ரு’த³யே ஸாந்நித்⁴யமாபி³ப்⁴ரதீ
யத்³யஸ்மத்ப்ரியமாதநோஷி தத³லம் தஸ்ய ப்ரியா த்வம் யத:॥ 1॥
தே³வி ! த்வம் கருணே ! ஶ்ரிதாஸி ரமணம் ஸோऽபி த்வதா³வர்ஜித:
த்வாம் ஹித்வா ப்ரியவல்லபா⁴ம் ஸ ச ந்ரு’ணாம் ப⁴த்³ரம் ந கர்தும் க்ஷம: ।
த்வம் சேத்தஸ்ய விபோ⁴ர்ப⁴வத்க்ரு’தபரிஷ்வங்கை³ரபாங்கை³ரமும்
மாமாலோகயஸே க்ஷதிஸ்தவ து கா கிம்ஸ்யாச்ச மே து³ர்த³ஶா ॥ 2॥
நாம்நாஸௌ ரமணஸ்ஸமஸ்தஜக³தாம் ஜாக³ர்தி தே க்³ரு’ஹ்யக:
ப⁴க்தார்திப்ரவிதூ⁴நநைகசதுரா மூர்திஸ்தவாந்யாத்³ரு’ஶீ ।
தஸ்மாந்மாமகமாநஸார்திஹரணம் குர்யா ந சேத்த்வம் க்ரு’பே !

நஶ்யேத்³த⁴ந்த தவாக்ரு’திர்வத³ கத²ம் ஸ்யாதா³த்மலாப⁴ஸ்தவ ॥ 3॥
த்யக்த்வாऽந்யாநகி²லாந் ஸுராந் ஸுரபதிம் த்வத்³வல்லப⁴ம் ஸேவிதும்
ஶாந்தம் ஶ்ராந்திஹரம் ததா³ஶ்ரமபத³ம் மய்யுத்³யதே கா³ஹிதும் ।
மாத: !ஶ்ரீரமணைகவாஸிநி ! த³யே ! விக்⁴நா: ப்ரரூடா⁴ முஹு:
பி⁴ந்த³ம்ஸ்தாந்பததாத் கதா³ மயி ஜடே³ தே ஶ்ராந்திஹாரீ ஜ²ர:॥ 4॥
கிம் வா தே ரசிதம் த³யே ! ந ருசிதம் கிஞ்சிந்மயோபாயநம்
ப்ராகே³வ ப்ரப³லாபராத⁴கப³லஸ்த்வத்பாத³யோரர்பித: ।
ஸத்யேவம் ஹ்ரு’த³யஜ்வரம் மம கத²ம் ஹர்தும் விலம்போ³ऽப³ ! தே
பா³லஸ்யார்திஹ்ரு’தௌ ஸமஸ்தி பு⁴வநே கோ வா விநா மாதரம் ॥ 5॥
ஏதஸ்யாம் து³ரவஸ்தி²தௌ விமுக²தா யத்³யஸ்தி மத்பாலநே
மக்³நோஹம் விபத³ம்பு³தௌ⁴ விக³லித: க்லிஶ்நாமி நஶ்யாமி ச ।
மக்³நா ஸ்யா அயஶோம்பு³தௌ⁴ த்வமபி, மே யத்கிஞ்சிதா³ஸ்தாமித³ம்
ஸ்வோத்³தா⁴ரே து த³யே !ஸ்வயம் ப்ரயதநம் கர்தவ்யமேவ த்வயா ॥ 6॥

த³யாஷ்டகம்

ஸார்வஶ்யாதி³கு³ணாஸ்ஸஹஸ்ரகு³ணிதா யே ஸந்தி தி³வ்யாத்³பு⁴தா:
தே ஸர்வே ரமணம் ஶ்ரிதா அபி ஸதா³ வ்யர்தா² ப⁴வத்யா விநா ।
ஸ்வீயாக்²யாம் ரமணஸ்ய நிர்வஹயிதும் தே ந க்ஷமாஸ்த்வாம்ரு’தே
தஸ்மாந்மாமக மந்துஜாலமகி²லம் க்ஷந்தும் த³யே !அப்⁴யர்த²யே ॥ 7॥
பாபௌக⁴ம் த³லயஸ்யயே ! கப³லயஸ்யார்தீஶ்ச கீர்திம் தநோ-
ஷ்யாநந்த³ம் பரமம் ச கந்த³லயஸி ஶ்ரேயாம்ஸி பூ⁴யாம்ஸி ந: ।
ப்³ரஹ்மாத்³யாநபி கிங்கராந் விதநுஷே முக்திம் வித³த்ஸேதராம்
அம்ப³ !ஶ்ரீரமணஸ்வரூபிணி க்ரு’பே! ப³த்³த: ⁴ ப்ராணாமாஞ்ஜலி:॥ 8॥
கலிநா ப³லிநா கத³ர்தி²தாநாம் ஸ்வஹிதஜ்ஞாநவிலுப்தமாநஸாநாம் ।
இத³மஸ்து பராயணம் நராணாம் ரமணேஶீயத³யாஷ்டகம் த⁴ரண்யாம் ॥ 9॥
இதி த³யாஷ்டகம் ஸம்பூர்ணம் ॥

